Unión del Pueblo Navarro (UPN) talde parlamentarioari atxikitako foru parlamentari Alberto Catalán Higueras jaunak 9-17/PES-00095 idatzizko galdera aurkeztu du. Hona hari erantzuteko Nafarroako Gobernuko Hezkuntzako kontseilariak ematen dion informazioa: 
Egindako lehenengo galderari dagokionez —jakin nahi baita Hezkuntza Departamentuak zergatik ez duen handitu Lehen Hezkuntzako ikasleentzako ingelesezko murgiltze-astearen eskaintza—, esan beharra daukagu azken urteetan eskaintzak gora egin duela, hurrengo irudian ikus daitekeen bezala.

Horrenbestez, gure ustez ez da bidezkoa lehendik kontrastatu ez diren datu batzuk ontzat ematea; izan ere, lehenengo galdera hau parte-hartzearen datu errealekin bat ez datorren iritzi batean oinarrituta dago.
Bigarren galderaren bidez jakin nahi da ea uste dugun aurrekontu-plangintza eta -aurreikuspenak egokiak direla, baina ez du zehazten zein ekitaldiri buruz ari den. Hala eta guztiz ere, Nafarroako Gobernuko Hezkuntza Departamentuak azpimarratzen du erabilitako aurrekontuan nabarmentzeko moduko igoera bat egon dela aurreko ekitaldiekin alderatuta; alabaina, horrekin ezin izan zaie aurre egin eskari guztiei, aurreko urteetan gertatu zen bezala, eta ikastetxe batzuk erreserban geratu dira. Irudian oinarri gisa hartu diren datuen taula erantsi dugu:
	URTEA
	Postuak
	Eskabideak
	Aurrekontua 

	2006
	390
	500
	     40.000,00 € 

	2007
	492
	700
	     50.000,00 € 

	2008
	825
	1.000
	  136.000,00 € 

	2009
	1.400
	2.100
	  217.000,00 € 

	2010
	1.450
	2.300
	  216.000,00 € 

	2011
	2.175
	2.300
	  337.000,00 € 

	2012
	1.950
	1.800
	  273.000,00 € 

	2013
	2.025
	2.300
	  270.000,00 € 

	2014
	2.300
	2.300
	  272.000,00 € 

	2015
	2.350
	2.350
	  236.000,00 € 

	2016
	2.400
	3.800
	  295.000,00 € 

	2017
	2.511
	3.946
	  300.000,00 € 


Hirugarren galderari erantzun behar diogu esanez aurreko urteekin alderatuta igoera bat bazegoela, eta eskaria aldakorra dela. Gainera, ikusten da 2016an eta 2017an igoera bat izan dela —59.000 eurokoa eta 64.000 eurokoa, hurrenez hurren— 2015eko aurrekontuarekin alderatuta, eta nabarmentzeko moduko igoera bat da hori. Horrenbestez, Nafarroako Gobernuak aurrekontu-igoerak egin ditu, eta berriz ere agerian geratzen da egindako galdera ez dela informazio kontrastatuan oinarritzen.
Azkenik, Nafarroako Gobernuko Hezkuntza Departamentuak inolaz ere ez dio inongo ikastetxeri Lehen Hezkuntzako 5. mailako ikasleentzako hizkuntza-murgiltzerako astearen eskaintza prezio bikoitzarekin. Ikastetxeren bat, baremazioa aplikatu ondoren, erreserban geratu bada, erabaki da CNAIren zerbitzuak kontratatzea Hezkuntza Departamentuak eskainitakoaren antzeko murgiltze bat egiteko, eta hori egin du onartuta familiek jardueraren prezio osoa ordainduko dutela, diru-laguntzarik gabe. Deskribatutakoa bezalako kasuak ez dira abiatu Hezkuntza Departamentuaren ekimenetik, bestelako jarduera osagarri batzuekin gertatzen den bezala.
Iruñean, 2017ko apirilaren 7an.
Hezkuntzako kontseilaria: José Luis Mendoza Peña
